
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
HIRI EREDUAREN, HIRIGINTZAREN, ETXEBIZITZAREN, 

GARBIKETAREN ETA INGURUMENAREN SAILA

Plangintza eta Hirigintza Antolamendua Gauzatzea

Vitoria-Gasteizko etxebizitzak eta bizitegi-eraikinak birgaitzeko laguntzak emateko deialdiaren 
bederatzigarren ebazpena (2024-2025 ekitaldiak)

Hauxe erabaki zuen Tokiko Gobernu Batzarrak 2025eko abuztuaren 1ean egindako ohiko 
bilkuran:

Lehena.– I. eranskinean zerrendatutako eskatzaileei dirulaguntza bat ematea onartzea —eska- 
tzaile bakoitzarentzat adierazitako zenbatekoa—, baldintza hauen arabera:

1.1. Diruz laguntzekoak diren jarduketak gauzatzea eta justifikatzea, deialdiaren 10. atalean 
xedatutakoaren arabera.

1.2. Deialdiaren 12. eta 13. ataletan adierazitako betebeharrak betetzea.

Bigarrena.– Deialdian ezarritako baldintzak betetzen ez dituztela egiaztatuta, ezestea erabaki 
honen II. eranskinean agertzen diren interesdunek Vitoria-Gasteizko etxebizitzako eta bizitegi- 
eraikinak birgaitzeko egindako laguntza-eskariak, adierazitako arrazoietan oinarrituta (deialdia 
2024ko martxoaren 25eko ALHAOn argitaratu zen).

Hirugarrena.– III. eranskinean zerrendatutako eskabideak atzera egindakotzat jotzea, eta 
prozedura amaitu eta jarduketak artxibatzea, berariaz atzera egiteagatik edo dokumentazioa 
zuzentzeko errekerimenduari ez erantzuteagatik, deialdiaren oinarrien 14. artikuluaren arabera.

Laugarrena.– Onartutako laguntzen ordainketa baimentzea, dagokion ebazpenaren bidez, 
behin betiko emakida formalizatzen denean, deialdiaren 9.5 artikuluan xedatutakoaren arabera.

Halaber, deialdiaren 11. artikuluan xedatutakoaren ildotik, salbuespenez, onuradunak eska- 
tzen badu, lanen munta dela eta komenigarria bada, eta aurreikusitako lanaren ehuneko 20 
baino gehiago gauzatu bada, Tokiko Gobernu Batzarrak berariaz erabaki dezake laguntza zuze-
nean kontratistari ordaintzea, benetan egindako lanaren ziurtagiria aurkezturik eta aldez aurretik 
egiaztatu delarik, lanaren aurrekontu osoaren aldean erabakitako laguntzaren portzentaje be-
rean. Edonola ere, eskatzaileak obra finantzatzeko plan bat aurkeztu beharko du, eta errealita-
tearekin bat datorren ordainketa-egutegi bat.

Bosgarrena.– 102.531,37 euro gaitzea, 0410-1513-73310 kodeko konpromiso-kredituaren 
kargura (“21 Zabalguneari, etxebizitzak eta bizitegi-eraikinak birgaitzeko” izenekoa), erabaki 
honen I. eranskinean zerrendatutako zenbatekoen arabera. Sozietate horrek laguntza horien 
zenbatekoa jasoko du, eta onuradunei ordainduko, deialdiaren 9., 10. eta 11. artikuluetan xeda-
tutako prozedurari jarraiki.

Seigarrena.– 30.000,00 euro gaitzea, 0410-1513-73310 kodeko konpromiso-kredituaren kar-
gura (“21 Zabalguneari, etxebizitzak eta bizitegi-eraikinak birgaitzeko” izenekoa), emandako 
laguntzak eskritura publiko bihurtzeko, indarrean dagoen Dirulaguntzei buruzko Lege Orokorrak 
agintzen duenaren arabera, eta jabetza-erregistroan dagozkien inskripzioen izapideak ordaintzea 
(deialdiaren 12.14 artikulua).

Zazpigarrena.– Erabaki hau Vitoria-Gasteizko Udaleko Ogasun Sailari jakinaraztea, aipatu-
tako bosgarren eta seigarren puntuetan ezarritakoa betetzeko beharrezko jarduketak egiteko.

Zortzigarrena.– Ebazpena udalaren webgunean eta ALHAOn argitaratzea, eta ohartaraztea 
ezen haren kontra, administrazio-bidea agortzen baitu, zuzenean aurkez daitekeela administra-
zioarekiko auzi-errekurtsoa Vitoria-Gasteizko administrazioarekiko auzietarako epaitegietan, bi 
hilabeteko epean, argitaratzen den egunaren biharamunetik.

Nolanahi ere, aldez aurretik aukerako berraztertze-errekurtsoa aurkez daiteke erabakia hartu 
duen organoaren aurrean, hilabeteko epean, jakinarazi edo argitaratzen den egunaren biha-
ramunetik —kasu horretan, ezingo da administrazioarekiko auzi-errekurtsorik aurkeztu hori 
berariaz edo ustez ebatzi arte—. Ondoren, ebazpen espresua ematen bada, administrazioarekiko 
auzi-errekurtsoa aurkeztu ahal izango da, bi hilabeteko epean, egintza jakinarazi edo argita-
ratzen den egunaren biharamunetik, bestela, edozein unetan aurkeztu ahal izango da, araudi 
espezifikoaren arabera administrazioaren isiltasunaren ondorioak sortzen diren egunaren biha- 
ramunetik aurrera.

Vitoria-Gasteizen, 2025eko irailaren 4an

Alkate-lehendakaria
MAIDER ETXEBARRIA GARCÍA



2025eko irailaren 17a, asteazkena  •  105 zk. 

3/7

2025-02700

L.G.: VI-1/1958 ISSN: 2254-8432

www.araba.eus

I. ERANSKINA



2025eko irailaren 17a, asteazkena  •  105 zk. 

4/7

2025-02700

L.G.: VI-1/1958 ISSN: 2254-8432

www.araba.eus

I. ERANSKINA



2025eko irailaren 17a, asteazkena  •  105 zk. 

5/7

2025-02700

L.G.: VI-1/1958 ISSN: 2254-8432

www.araba.eus

I. ERANSKINA



2025eko irailaren 17a, asteazkena  •  105 zk. 

6/7

2025-02700

L.G.: VI-1/1958 ISSN: 2254-8432

www.araba.eus

II. ERANSKINA



2025eko irailaren 17a, asteazkena  •  105 zk. 

7/7

2025-02700

L.G.: VI-1/1958 ISSN: 2254-8432

www.araba.eus

III. ERANSKINA


		2025-09-17T05:13:31+0000




